
HILATAANI HULINIRNIIT 

HULITJUTIKHANIA 
 

1. Una ilanga naunaiyaqtaa aturutit ukununga hilataani hulinirnik (ilauyut 
nanminikkut-havakviqarvikkut ikayuqnikkullu hulinirnik) ukunanga kavamatkunnin 
havaktinin. 

 
ATURUTAA 
 

2. Una ilanga aturutiqaqtuq tamainnun havaktinun Nunavut Kavamatkunni (GN). 
 
KANGIRHITJUTIT 
 

3. Hilataani Hulinirnikkut ilaqaqtuq nanminikkut-havakvikqarvikkut ikayuqnikkullu 
hulinirnik taapkuningalu aallanik havaknirnik naliinni iluani hilataaniluunniit GN-
kunni.  

4. Inminut pitjutiqaqniitigut pitjutiqaqtukkut piyuq qanurinninginni taimaatut 
kavamatkunni havakti piqaraangat nanmniqmiknik manikkulluunniit 
piyumayaitigut ihuanginniqaqtuq havagutimigut pitjutikhaminilu havaknikkut 
nakuunighatqiyaanun inungnun, taimaatut havakti ikayuqtauttaaqman inminun 
ihumaliuqnirmit hulinirminluunniit. 

5. Maliguarutit Itjuhihaq Ukpiriyaminut Pittiarahuarnirmullu taamnauyuq 
Nunavutip Havaktinun Maliguarutit Itjuhikhaq Ukpiriyaminut Pittiarahuarnirmullu. 

MALIGUTIT 

6. Taamna Havaktiuyunun Maligaq pitqungitaa GN-kunni havakti havakpakluni 
quyaginnami nanminikkut havaknikkulluunniit hilataani GN-kunni talvani 
ingattaqhuni atuniqlukhuni qauyihimanirmikni inungnik GN-kunni, talvani 
ihuanginniqaqtaaqtumik GN-kut havagutini talvaniluunniit angiqtauhimangittunik 
atuqnikkut GN-kunnin ilitturipkaitjutinik, pitqutinik iglunikluunniit.    

7. Taamna Maliguarutit Itjuhikhaq Ukpiriyaminut Pittiarahuarnirmullu pipkaqtivaktait 
kavamatkunni havaktiit ilauyaanginni hilataani hulinirni ulapiqutiqangittut 
havaarilluanginni kavamatkunni havaamikni pimmarluktingiluniluunniit 
akiraqtuyuinningani kavamatkut havakviani.   

8. Havaktiit pilimaittut hilataanin havaknirnik taimaatut havakniq:  
a. Pipkaikpat inminut pitjutiqaqniitigut pitjutiqaqtukkut; 
b. Havaktauhimakpat taimaatut tautungniqaqtitlugu havaktauqpiaqtutut 

pitjutigiplugu GN-kut imaatulluunnit pitjutigiplugu GN-kunni maligaghamik;  
c. Havaktauyuq havaktiup ikaarninginni havakvingani; 

d. Inaviqqutipkaiyut havaktiup havaktakhainnun; 
e. Pipkaqtivaktuq atuqnirnik GN-kut igluqpainnik, hanaqitjutainnik 

tamayainnikluunniit; imaaluunniit  

f. Ilihimayaa havakti havaami talvani atuqtaarniarungnarhiyut 
hiamiqtiqtauyughaungittuni qauyihimanirnik ilitturitjutinikluunniit inmiknun 
pitjutikhamiknik.  

9. Havaktiit tukhiqtukhaungittut piyughaungittullu akilirutikhanik aallanikluunniit 
ikayrutikhanik ukununga hunilirnun ilauyut havakmiknikkut pitjutainnik kihiani 
akiliuhiarutimiknik ikayutiniklu pivaktamiknin GN-kunnin.  

10. Taamna Maliguarutit Itjuhikhaq Ukpiriyaminut Pittiarahuarnirmullu pitqungitait 
tukliit ministat ilaunikkut hapkunani:  

a. Havaalirinikkut havaknikkulluunniit ayunginnikkut havaami; 
b. Aulapkainikkut havakvikmi; imaaluunniit 
c. Ataniuluni havakvikmi aulapkaiyiuluniluunniit kihiani hapkunani: 

 havaamini havagutainnik; 

 inungmiuqatauvikmi; 

 uppinganikkut timiqutimi; uvaniluunniit 

 kavamaliqinikkut katimaviani. 

11. Taimaatut havaktiit havagutiqarumagumik hilataaniittunik hulinirnik, 
unniutiyakhaa tukliq ministariyaa titirakkut atuqlugu titiraq naunaiqtauhimayuq 
Ilaliutihimayumi A-mi hivuagut aullaqtiqninganin hilataani havaliqnirmin.  

12. Tukliup ministaup angiqniaqtaa qinnginiaqtaaluunniit, titirakkut, havaktiup 
tukhirutaa iluani 20-ni havaknikkut upluni.  Tukhiruti qinngiyaukpat, huuq 
taimailurutit tuniyauyughat.  

13. Aajiliuqtauhimayuq havaktiup tukhirutaani unalu tukliup ministap kiutjutaa 
iliyauyughaq havaktiup havaknikkut titiraqarvianun.  

14. Talvani tukliq minista piyumagumiuk ikayuqnikkut havaaq havakluniluunniit 
ikayuqnikkut hulitjutinik, unniutiyaghaa Angayughimun Havaktini Havakvimun 
titirakkut atuqluni titiraqhim naunaiyaqtauhimayuq uvani Ilaliutihimayumi A-mi 
hivuagut aullaqtipkainikkut taapkuninga hulitjutikhanik.   

15. Angayughimun Havaktini Havakvik qinngittaaqtaa tukliq minista ikayuqnikkut 
hulinirni taimaaluunniit tuniyaaqtaa maliktakhanik ikayuqnikkut hulinirnun taamna 
tukliq minista maliktakhait.  

PIYUNGNAQTITTIYIT NAUNAIYARVIKHALLU 

16. Havaktinun Maliguarutit s. 48 

17. Nunavut Havaktinun Maliguarutit Itjuhikhaq Ukpiriyaminut Pittiarahuarnirmullu 

18. Angayughiit Atannguyaq Makpiraanga 

19. Ilaliutihimangittut Havaktiit Makpiraanga 

UQARVIGIYAKHAT 

20. Aulapkaiyi Havakviup Maligaghainni 
Kiinauyaliqiyikkut 
Iqaluit, NU 
975-5831 


